ქირავნობის ხელშეკრულება


ქირავნობის ხელშეკრულებით გამქირავებელი ვალდებულია დამქირავებელს დროებით სარგებლობაში გადასცეს უფლებრივად და ნივთობრივად უნაკლო ნივთი, ხოლო დამქირავებელი ვალდებულია გამქირავებელს გადაუხადოს დათქმული ქირა. ქირავნობის ხელშეკრულების მიზანს არ წარმოადგენს დამქირავებლის მიერ ქონების გამოყენების საფუძველზე სარგებლის მიღება.

ქირავნობის ხელშეკრულების მხარეები შეიძლება იყვნენ ფიზიკური და იურიდიული პირები, აგრეთვე პირთა გაერთიანებებიც. 


ქირავნობის ხელშეკრულების საგანი შეიძლება იყოს ნებისმიერი უძრავი ან მოძრავი ნივთი, რომელიც არ არის ამოღებული სამოქალაქო ბრუნვიდან ან შეზღუდული არ არის სამოქალაქო ბრუნვაში.

ქირავნობის ხელშეკრულება შეიძლება დაიდოს ზეპირი ან წერილობითი ფორმით.  იურიდიულ პირთან 1 წელზე მეტი ვადით დადებული ქირავნობის ხელშეკრულება უნდა დარეგისტრირდეს საჯარო რეესტრში.

გაქირავებული ნივთი უფლებრივად უნაკლოა, თუ მესამე პირს არ შეუძლია წაუყენოს დამქირავებელს მოთხოვნები ამ ნივთის გამო, გაქირავებული ნივთი ნივთობრივად უნაკლოა, თუ მას აქვს დათქმული თვისებები (თუ ეს თვისებები დათქმული არ არის, მაშინ ნივთი ვარგისი უნდა იყოს ხელშეკრულებით გათვალისწინებული საქმიანობისთვის ან ჩვეულებრივი გამოყენებისთვის).


ქირავნობის ხელშეკრულების დროს, ქირის ოდენობა განისაზღვრება მხარეთა შეთანხმებით.


ქირავნობის ხელშეკრულება იჯარის ხელშეკრულებისგან იმით განსხვავდება, რომ დამქირავებლისთვის დაქირავებული ნივთი არ წარმოადგენს შემოსავლის მიღების წყაროს და იგი გამოიყენება მხოლოდ დამქირავებლის ან მისი ოჯახის წევრების პირადი სარგებლობისთვის.  

შენიშვნა: ქირავნობის ხელშეკრულებასთან დაკავშირებულ საკითხებს არეგულირებს საქართველოს სამოქალაქო კოდექსის 531–575 მუხლები.

ნიმუში (2021 წლის 31 მარტის მდგომარეობით)

ქირავნობის ხელშეკრულება 
ადგილი: ქ._____________                                                                                                             თარიღი: დღე//თვე//წელი     

                                                     


           

ერთი მხრივ, –––––––––––––––––– (სახელი, გვარი, პირადი ნომერი,  დაბადების თარიღი, ფაქტობრივი ან იურიდიული მისამართი;) (შემდგომში „გამქირავებელი“) 

და  

მეორე მხრივ, __________________(სახელი, გვარი; პირადი ნომერი; დაბადების თარიღი; იურიდიული ან/და ფაქტობრივი მისამართი) (შემდგომში „დამქირავებელი“), 

(შენიშვნა: თუ გამქირავებელი ან დამქირავებელი იურიდიული პირია, მაშინ მიეთითება მისამართი, რეგისტრაციის ნომერი, თარიღი და მარეგისტრირებელი ორგანო, წარმომადგენელი ფიზიკური პირის სახელი და გვარი) 
ნების თავისუფალი გამოვლენის საფუძველზე ვდებთ წინამდებარე ხელშეკრულებას შემდეგზე:
1. ხელშეკრულების საგანი
1.1 წინამდებარე ხელშეკრულების თანახმად, გამქირავებელი მის საკუთრებაში არსებულ ფართს მდებარეს ქ. --------------- (მისამართი, საკადასტრო კოდი, ბინის ნომერი, სართული, ფართობი) დროებით სარგებლობაში გადასცემს დამქირავებელს შესაბამისი ანაზღაურების სანაცვლოდ.
1.2 გამქირავებლისთვის ქირავნობის საგნის  საკუთრების უფლება დადასტურებულია საქართველოს იუსტიციის სამინისტროს საჯარო რეესტრის ეროვნული სააგენტოს ქ. ––––––––––სარეგისტრაციო სამსახურის მიერ ––––––––––– წელს გაცემული ამონაწერით.
1.3 ქირავნობის საგნის გადაცემის მიზანია ––––––––––––––––.  
2. ხელშეკრულების ფასი და ანგარიშსწორების წესი
2.1
წინამდებარე ხელშეკრულების 1.1. პუნქტით განსაზღვრული ფართის ქირა შეადგენს თვეში –––––––––––––––––––– ლარს.
2.2
დამქირავებელი პირველ გადახდას, რომელიც მოიცავს _____ თვის ქირის საფასურს, (მათ შორის _______- და ________-თვის საფასურს), ახორციელებს არა უგვიანეს წინამდებარე ხელშეკრულების ხელმოწერიდან _______ კალენდარულ დღეში. ყოველი მომდევნო გადახდა ხდება ყოველი თვის –––––––– რიცხვამდე.
2.3
ქირის გადახდა წარმოებს (უნაღდო/ნაღდი) ანგარიშსწორების წესით.
2.4
ქვეყანაში მიმდინარე ეკონომიკური პროცესების, ინფლაციისა და ლარის გამყარების, სხვა ობიექტური გარემოებების გათვალისწინებით,  მხარეთა შეთანხმების შემთხვევაში, ქირის ოდენობა შეიძლება შეიცვალოს. ცვლილება უნდა განხორციელდეს მხარეთა დამატებითი წერილობითი შეთანხმების საფუძველზე.
2.5 დამქირავებელი ვალდებულია დამატებით, დამოუკიდებლად დაფაროს ფართის ქირაობასა და გამოყენებასთან დაკავშირებული კომუნალური ხარჯები, მათ შორის და არა მხოლოდ, გაზის, ელექტროენერგიის, წყლის, დასუფთავებისა და ლიფტის გადასახადები.

3. მხარეთა უფლებები და მოვალეობები
3.1
გამქირავებელს უფლება აქვს:
3.1.1. მოითხოვის მხარეთა შეთანხმებით განსაზღვრული ქირის დათქმულ დროს გადახდა;

3.1.2.გაასხვისოს დაქირავებული ნივთი დამქირავებლის თანხმობის გარეშე. ასეთ დროს, შემძენი დაიკავებს გამქირავებლის ადგილს და ქირავნობის ხელშეკრულების მოქმედება გაგრძელდება დათქმული ვადის განმავლობაში.

3.1.3. დამქირავებლის მიერ ქირის ზედიზედ –– თვის განმავლობაში გადაუხდელობისას, დაქირავებული საგნის მდგომარეობის გაუარესების ან ასეთი გაუარესების საფრთხის წარმოშობის შემთხევვაში, წერილობით ან ზეპირად მოითხოვოს ქირავნობის ხელშეკრულების ცალმხრივად მოშლა.  
3.1.4 მოითხოვოს ქონების/ფართის დათვალიერება ხელშეკრულების პირობების შესრულებისა და ქონების მდგომარეობის კონტროლის მიზნით, დამქირავებლის წინასწარ ინფორმირებისა და დროის შეთანხმების შემდგომ.

3.1.5 მოითხოვოს დამქირავებლის ბრალეული, გაურფრთხილებელი თუ დაუდევარი საქციელიდან გამომდინარე ფართისთვის ან ფართში არსებული ნებისმიერი ნივთისთვის მიყენებული ზიანის ანაზღაურება.
3.2  გამქირავებელი ვალდებულია:
3.2.1. გადასცეს დამქირავებელს უფლებრივად და ნივთობრივად უნაკლო ფართი, და გასაღები, მხარეთა შორის მიღება–ჩაბარების აქტის გაფორმებიდან არა უმეტეს –––––––––– დღეში.
3.2.2. გაქირავებულ ფართზე ნაკლის აღმოჩენის შემთხვევაში, დაუყოვნებლივ გამოასწოროს   თავის ხარჯით ან დამქირავებელს შეუმციროს ქირა იმ ოდენობით, რა ოდენობითაც მცირდება ფართის ვარგისიანობა. უმნიშვნელო ნაკლი მხედველობაში არ მიიღება.
3.3.
დამქირავებელს უფლება აქვს:
3.3.1. მოითხოვის ფართის მისთვის გადაცემა მხარეთა მიერ შეთანხმებულ ვადაში.

3.3.2. გასწიოს ფართზე აუცილებელი ხარჯები და მოითხოვოს გამქირავებლისგან ამ ხარჯების ანაზღაურება, თუ მოცემული საჭიროა ფართის წინამდებარე ხელშეკრულებით გათვალისწინებული მიზნით გამოსაყენებლად.
3.3.3. დაიცვას თავისი მფლობელობა გაქირავებულ ფართზე ნებისმიერი პირის ხელშეშლისგან, მათ შორის მესაკუთრისგან.

3.3.4.გამქირავებლის მიერ თავისი ვალდებულებების დარღვევისა და კანონმდებლობით დადგენილ შემთხვევაში წერილობით მოითხოვოს გამქირავებლისგან ხელშეკრულების შეწყვეტა.  

3.4. დამქირავებელი ვალდებულია: 

3.4.1. არ მოახდინოს დაქირავებული ფართის გადაკეთება ან რეკონსტრუქცია გამქირავებლის თანხმობის გარეშე.

3.4.2. ითმინოს ის ზემოქმედებანი, რაც აუცილებელია ქირავნობის საგნის შესანახად.

3.4.3. მხარეთა მიერ შეთანხმებულ ვადებში გადაიხადოს ქირა.

3.4.4. გამქირავებლის თანხმობის გარეშე არ გადასცეს ქვექირავნობის უფლებით მესამე პირებს დაქირავებული ფართი ან მისი ნაწილი. 
3.4.5 მოუფრთხილდეს ფართს როგორც საკუთარს, დაიცვას ჰიგიენისა და სისუფთავის ყველა ზომა, მოაწესრიგოს ფართი პერიოდულად, იმგვარად, რომ ფართმა შეინარჩუნოს გადაცემისას მისთვის დამახასიათებელი მდგომარეობა.
3.4.6.  დაუბრუნოს გამქირავებელს ფართი და გასაღებები იმ მდგომარეობაში, რა მდგომარეობაშიც ფართი ჩაიბარა, ბუნებრივი ცვეთის გათვალისწინებით, მიღება–ჩაბარების აქტის საფუძველზე, ხელშეკრულების ვადის გასვლიდან და აქტის ხელმოწერიდან არა უმეტეს –––––––– დღეში. 
4. მხარეთა პასუხისმგებლობა

მხარეები პასუხს აგებენ მათ მიერ ნაკისრი ვალდებულებების შეუსრულებლობის ან არაჯეროვანი შესრულებისასთვის კანონმდებლობით დადგენილი წესით.
5. ფორს–მაჟორი

5.1.
ხელშეკრულების პირობების ან რომელიმე მათგანის მოქმედების შეჩერება ფორს-მაჟორული გარემოებების დადგომის გამო არ იქნება განხილული, როგორც ხელშეკრულების პირობების შეუსრულებლობა ან დარღვევა და არ გამოიწვევს საჯარიმო სანქციების გამოყენებას.

5.2.
ამ მუხლის მიზნებისათვის „ფორს-მაჟორი“ ნიშნავს მხარეებისათვის გადაულახავ და მათი კონტროლისაგან დამოუკიდებელ გარემოებებს, რომლებიც არ არიან დაკავშირებული გამქირავებლის ან/და დამქირავებლის შეცდომებსა და დაუდევრობასთან და რომლებსაც გააჩნია წინასწარ გაუთვალისწინებელი ხასიათი. 

5.3.
ფორს-მაჟორული გარემოებების დადგომის შემთხვევაში ხელშეკრულების დამდებმა მხარემ, რომლისთვისაც შეუძლებელი ხდება ნაკისრი ვალდებულებების შესრულება, დაუყოვნებლივ უნდა გაუგზავნოს მეორე მხარეს წერილობითი შეტყობინება ასეთი გარემოებების და მათი გამომწვევი მიზეზების შესახებ. თუ შეტყობინების გამგზავნი მხარე არ მიიღებს მეორე მხარისაგან წერილობით პასუხს, იგი თავისი შეხედულებისამებრ, მიზანშეწონილობისა და შესაძლებლობისდა მიხედვით აგრძელებს ხელშეკრულებით ნაკისრი ვალდებულებების შესრულებას და ცდილობს გამონახოს ვალდებულებების შესრულების ისეთი ალტერნატიული ხერხები, რომლებიც დამოუკიდებელნი იქნებიან ფორს-მაჟორული გარემოებების ზეგავლენისაგან.
6. დავა
მხარეთა შორის წარმოშობილი დავა წყდება ურთიერთშეთანხმებით. შეთანხმების მიუღწევლობის შემთხვევაში დავას განიხილავს სასამართლო საქართველოს მოქმედი კანონმდებლობის შესაბამისად.
7. ცვლილებები და დამატებები
წინამდებარე ხელშეკრულებაში ნებისმიერი ცვლილების ან დამატების შეტანა ხდება მხარეთა წერილობითი შეთანხმების საფუძველზე.
8. ხელშეკრულების მოქმედების ვადა

წინამდებარე ხელშეკრულება ძალაშია მხარეთა მიერ ხელმოწერის დღიდან და მოქმედებს –––––––––––––მდე.

9. დასკვნითი დებულებები

9.1. ქირავნობასთან დაკავშირებული ის ურთიერთობები, რომლებიც არ რეგულირდება წინამდებარე ხელშეკრულებით, დარეგულირდება საქართველოს მოქმედი კანონმდებლობის შესაბამისად.
9.2. ხელშეკრულება შედგენილია ორი თანაბარი იურიდიული ძალის მქონე ეგზემპლარად და ინახება მხარეებთან.
მხარეთა ხელმოწერები
	გამქირავებელი:

პ/ნ:

მისამართი:

საკონტაქტო მეილი:

საკონტაქტო ტელეფონის ნომერი:

საბანკო ანგარიშის ნომერი:

ხელმოწერა ________________________ 

	დამქირავებელი:

პ/ნ:

მისამართი:

საკონტაქტო მეილი:

საკონტაქტო ტელეფონის ნომერი:

საბანკო ანგარიშის ნომერი:

ხელმოწერა ________________________ 



PAGE  
4

